
ᓄᓇᓕᐸᐅᔭᐃᑦ ᐃᖃᓗᐃᑦ 

ᕖᕝᕗᐊᓕ 27, 2018 ᐅᓐᓄᒃᑯᑦ 6:00-ᒧᐊᖅᑎᓪᓗᒍ 

ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᕕᐊᓂ  

 

ᑲᑎᒪᔨᑦ ᐅᐸᒃᓯᒪᔪᑦ  

ᒪᐃᔭ ᒫᑕᓖᓐ ᕆᐊᑦᕘᓐ  

ᒪᐃᔭᐅᑉ ᑐᒡᓕᐊ ᕉᒪᐃᓐ ᓯᑏᕙᓐᓴᓐ  

ᑲᑎᒪᔨ ᑎᐅᕆ ᑖᐱᓐ  

ᑲᑎᒪᔨ ᑯᑑᓚ ᒪᑦᓴᔨ   

ᑲᑎᒪᔨ ᔪᐊᓇᓯ ᐊᑯᒪᓕᒃ  

ᑲᑎᒪᔨ ᔭᐃᓴᓐ ᕉᑲᓐ  

ᑲᑎᒪᔨ ᓄᐊ ᐸᐹᑦᓯ  

ᑲᑎᒪᔨ ᑲᐃᐅᓪ ᓯᐊᐳᑦ 

 

ᐅᐸᒃᓯᒪᖏᑦᑐᖅ 

ᑲᑎᒪᔨ ᓴᐃᒪᓐ ᓇᑖᖅ  

 

ᐃᖅᑲᓇᐃᔭᖅᑏᑦ ᐅᐸᒃᓯᒪᔪᑦ  

ᐊᐃᒥ ᐃᐅᓪᔪᔅᒪ, ᐊᐅᓚᑦᑎᔨᒻᒪᕆᐅᑲᐃᓐᓇᖅᑐᖅ  

ᔩᓂ ᐃᓯᒪᐃᓕ, ᑐᓵᔨᒻᒪᕆᒃ/ᑐᑭᓕᐅᕆᔨᒻᒪᕆᒃ  

ᐋᓐᑐᕆᐊ ᓯᐱᑦᓱ, ᑐᓴᐅᒪᖃᑦᑕᐅᑎᓕᕆᔨᒃᑯᑦ ᐊᖓᔪᖅᑳᖓ  

ᑖᒥ ᐃᐅᓐᑦ-ᑎᐅᕋᓐ, ᐃᑲᔪᖅᑎ  

 

ᑐᒃᓯᐊᕐᓂᖅ 

 

ᑲᑎᒪᔨ ᓇᑖᖅ ᒪᑐᐃᖅᓯᓚᐅᖅᑐᖅ ᑲᑎᒪᓂᕐᒥᒃ ᑐᒃᓯᐊᓂᒃᑯᑦ 6:02-ᒥ ᐅᓐᓄᒃᑯᑦ. 

 

ᐊᖏᖅᑎᑕᐅᓂᖅ 

 

ᓄᓇᓕᓐᓂ Enforcement Officer ᐆᒪ ᐸᓴᓕᒃ ᐊᖏᖅᑎᑕᐅᓚᐅᖅᑐᖅ ᑲᒥᓴᓇᐅᑉ ᐊᖏᖅᑎᑦᑎᓂᕐᒧᑦ 

ᐊᒫᓐᑕ ᕕᐅᓪᔅ.  

 

 

ᓈᒻᒪᒋᔭᐅᓂᖓ ᑲᑎᒪᔾᔪᑎᒃᓴᑦ 

  

ᐱᖁᔨᕗᖔᕈᑦ ᓇᒻᒪᖓ 18-92 

 
ᐱᒋᐊᖅᑎᑦᑎᔪᖅ: ᑲᑎᒪᔨ ᕉᑲᓐ  

ᐊᐃᑉᐲᔪᖅ: ᑲᑎᒪᔨ ᓯᐊᐳᑦ  

 

ᑲᑎᒪᔾᔪᑎᔅᓴᑦ ᓈᒻᒪᒋᔭᐅᖁᓪᓗᒍ ᐋᖅᑭᒋᐊᖅᓯᒪᓕᖅᑎᓪᓗᒍ: ᐃᓚᓕᐅᑎᔭᐅᔪᖅ 10(b) ᐊᒻᒪᓗ ᐲᖅᑕᐅᓪᓗᓂ 

9(a). 
ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

1.  ᓈᒻᒪᒋᔭᐅᓂᖓ ᑲᑎᒪᔾᔪᑎᕕᓃᑦ  

a)  ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᔾᔪᑎᕕᓂᖏᑦ ᓇᒻᒪ 19 – ᔪᓚᐃ 25, 2017 

 

ᐱᖁᔨᕗᖔᕈᑦ ᓇᒻᒪᖓ 18-93 

 

ᐱᒋᐊᖅᑎᑦᑎᔪᖅ: ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ  

ᐊᐃᑉᐲᔪᖅ: ᑲᑎᒪᔨ ᓯᐊᐳᑦ  
 

ᑲᑎᒪᔩᑦ ᓈᒻᒪᔅᓴᖁᓪᓗᒋᑦ ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᔾᔪᑎᕕᓂᖏᓐᓂᒃ ᓇᒻᒪ 19 ᐅᓪᓗᖓᓂ ᔪᓚᐃ 

25, 2017. 
 

ᐃᓘᓐᓇᖏᓐᓄᑦ ᑲᔪᓯᑦᑎᑕᐅᔪᖅ 

 

b) ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᔾᔪᑎᕕᓂᖏᑦ ᓇᒻᒪ 22 – ᐋᒌᓯ 22, 2017 

 
ᐱᖁᔨᕗᖔᕈᑦ ᓇᒻᒪᖓ 18-94 

 
ᐱᒋᐊᖅᑎᑦᑎᔪᖅ: ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ  

ᐊᐃᑉᐲᔪᖅ: ᑲᑎᒪᔨ ᕉᑲᓐ  
 

ᑲᑎᒪᔩᑦ ᓈᒻᒪᔅᓴᖁᓪᓗᒋᑦ ᓄᓇᓕᐸᐅᔭᐃᑦ ᑲᑎᒪᔨᖏᑕ ᑲᑎᒪᔾᔪᑎᕕᓂᖏᓐᓂᒃ ᓇᒻᒪ 22 ᐅᓪᓗᖓᓂ ᐋᒌᓯ 

22, 2017. 
 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 
2. ᓇᓗᓇᐃᖅᓯᓂᖅ ᐃᒻᒥᒧᑦ ᐊᑲᐅᖏᓕᐅᕈᑎᒥᒃ 

  

 ᐱᑕᖃᖏᑦᑐᖅ 

 

3. ᐅᖃᕆᐊᖅᑐᖅᓯᒪᔪᑦ 

 

 ᐱᑕᖃᖏᑦᑐᖅ 

 

4. ᑐᓂᕐᕈᑎᑦ ᐊᒻᒪᓗ ᐃᓕᓴᖅᓯᔾᔪᑎᑦ  

 
 ᐱᑕᖃᖏᑦᑐᖅ 

 
5. ᐅᖃᐅᓯᒃᓴᐃᑦ 

 

ᑲᑎᒪᔨ ᕉᑲᓐ ᐃᖅᑲᐃᑎᑦᑎᓚᐅᖅᐳᖅ ᒪᐃᔭᒥᒃ ᐊᒻᒪᓗ ᑲᑎᒪᔨᓂᒃ ᖃᐅᑉᐸᑦ, ᕖᕝᕗᐊᓕ 28 ᐊᐅᐸᕈᔪᒃᑐᒥᒃ 

ᐅᕕᓂᕈᖅᓯᒪᓗᓂ ᐅᓪᓗᕆᓛᕐᒪᒍ ᐊᒻᒪᓗ ᐊᒥᓱᑦ ᐃᖅᑲᓇᐃᔭᖅᕕᐅᔪᑦ ᐊᒻᒪᓗ ᐃᓕᓐᓂᐊᖅᕖᑦ ᐊᑐᓛᕐᒪᑕ 

ᐊᐅᐸᕈᔪᒃᑐᓂᒃ. ᐃᓕᓐᓂᐊᖅᑏᑦ ᐱᖃᑕᐅᓛᖅᑐᑦ ᐱᓕᕆᐊᕐᖑᓂᐊᖅᑐᓂᒃ ᐃᑲᔪᖅᑐᐃᔪᑦ ᖃᓄᑐᐃᓐᓇᖅ 

ᑐᓐᖓᓇᕆᐊᖃᕐᓂᕐᒧᑦ ᐊᒻᒪᓗ ᐱᓕᕆᕈᓘᔭᕐᓗᑎᒃ ᐃᑲᔪᖅᑐᐃᔪᓂᒃ ᓲᖑᓵᕆᐊᖃᖏᓂᕐᒥᒃ; ᑎᓕᐅᕆᓗᓂ 

ᐃᓘᓐᓇᖏᓐᓂᒃ ᐊᑐᕈᓐᓇᕐᒪᖔᑕ ᐊᐅᐸᕈᔪᒃᑐᒥᒃ ᐅᕝᕙᓘᓐᓃᑦ ᒥᑭᑦᑐᒐᓗᐊᒥᒃ ᑐᓐᖓᓇᕐᓂᕐᒥᒃ ᐊᑐᕐᓗᓂ 

ᖃᓄᐃᓕᐅᕐᓗᓂ ᐃᓚᖏᓐᓄᑦ, ᐃᒻᒪᖃ ᐋᓚᒧᑦ.   

ᑲᑎᒪᔨ ᕉᑲᓐ ᐅᖃᑦᑐᓂ ᐊᓂᔭᕆᐊᖃᓚᐅᕋᒥ 5-ᒥ ᑲᑎᓐᖓᕈᓘᔭᖅᑐᓂᒃ ᐅᓐᓄᕋᑖᒥ ᑲᑎᒪᔭᕆᐊᖃᕋᒥ ᑲᑎᒪᔩᑦ 

ᑲᑎᒪᓂᖓᓄᑦ ᑭᓯᐊᓂ ᖁᕕᐊᓇᕋᑖᖅᑐᖅ ᑲᑎᓐᖓᕈᓘᔭᖅᑐᐃᑦ ᐅᐸᑦᑕᐅᑎᐊᖅᑐᒻᒪᕆᐊᓘᑎᓪᓗᒍ. ᓄᓇᒋᔭᕗᑦ 

ᐊᑦᑕᓇᓐᖏᑦᑐᒥᒃ ᐃᓕᐅᔭᕆᐊᖃᒻᒪᑦ ᐃᓘᓐᓇᖏᓐᓄᑦ. ᐊᑲᐅᔪᒧᑦ ᑎᑭᑦᑕᕆᐊᖃᕋᓗᐊᕐᒪᑦ ᓈᒻᒪᓈᖅᓯᒪᓕᖅᑐᒧᑦ, 

ᓂᕆᐅᓂᕐᒧᑦ ᐊᒻᒪᓗ ᒪᒥᓴᕐᓂᕐᒧᑦ ᑲᑎᓐᖓᕈᓘᔭᕐᓂᒃᑰᕈᓐᓃᕋᓗᐊᕐᓗᓂ. ᓱᕈᓰᑦ ᐊᒻᒪᓗ ᒪᒃᑯᑦᑐᐃᑦ ᓄᓇᑦᑎᓐᓂ 

ᖃᐅᔨᒪᔭᕆᐊᖃᑦᑐᑦ ᓇᓪᓕᒋᔭᐅᓂᖏᓐᓂᒃ, ᐱᒻᒪᕆᐅᓂᖏᓐᓂᒃ ᐊᒻᒪᓗ ᐃᓱᒪᒋᔭᐅᑦᑎᐊᕐᓂᖏᓐᓂᒃ ᐊᒻᒪᓗ 

ᑲᑉᐱᐊᓱᓐᖏᓪᓗᑎᒃ ᓂᐱᖃᕆᐊᔅᓴᖅ. ᐊᑐᖅᑕᐅᓚᐅᖅᑐᖅ ᑕᐃᓇ ᐊᒻᒪ ᑳᓪᑕᓐᒧᑦ ᐱᐅᓚᐅᖏᒻᒪᑦ ᐊᒻᒪᓗ ᐅᑕᖅᑭᓗᓂ 

ᓂᕆᐅᓪᓗᓂ ᑲᒪᒋᔭᐅᑦᑎᐊᕐᓂᐊᕐᓂᖓᓄᑦ ᓈᒻᒪᖏᒻᒪᑦ. ᓄᓇᓕᐸᐅᔭᕗᑦ ᓄᓇᓕᐸᐅᔭᐅᔭᕆᐊᓗᓕᒃ 

ᖁᖓᖃᑦᑕᐅᑎᖃᑦᑕᕐᓗᓂ ᐃᑲᔪᕐᓗᑎᒃ ᑮᓇᐅᔭᓕᐅᖃᓱᐊᖅᐸᑦᑐᓂᒃ, ᐃᑲᔪᖅᐸᑦᑐᓂᒃ, ᐳᓚᕋᖃᑦᑕᕐᓗᑎᒃ 

ᐃᓐᓇᑐᖃᓐᓂᒃ ᐊᒻᒪᓗ ᑐᓐᖓᓇᑐᐃᓐᓇᕐᓗᓂ.  

 
ᑲᑎᒪᔨ ᕉᑲᓐ ᐃᖅᑲᐃᑎᑦᑎᓪᓗᓂ ᓯᓚ ᐱᐅᖃᑦᑕᓕᖅᐸᓕᐊᒻᒪᑦ ᐊᒻᒪᓗ ᐅᐊᑦᔫᒥᒋᐊᖃᓕᖅᑐᒍᑦ ᓱᕈᓯᕐᓂᒃ 

ᐱᓐᖑᐊᖃᑦᑕᖅᑐᓂᒃ ᐊᑐᕆᐊᒥ ᕼᐊᑭᓐᖑᐊᖅᑐᓂᒃ. ᐊᖁᑏᑦ ᖃᐅᔨᒪᔫᒥᒋᐊᓖᑦ ᓴᓂᓪᓕᒋᔭᒥᓂᑦ ᐊᒻᒪᓗ 

ᓱᒃᑲᐃᓪᓕᒋᐊᖃᑦᑕᕐᓗᑎᒃ. ᒫᓐᓇᒫᕈᓗᒃ ᐃᓕᓐᓂᐊᖅᑐᖁᑎᕗᑦ ᐱᓇᓱᐊᕈᓯᕐᒥᒃ ᓄᖅᑲᖓᓚᐅᕐᒪᑕ ᐊᒻᒪᓗ 

ᖁᔭᓐᓇᒦᖅᑐᓂᒋᑦ ᐱᓐᖑᐊᖅᑐᓕᕆᔨᒃᑯᑦ ᐱᐅᓪᓚᕆᑦᑐᓂᒃ ᖃᓄᐃᓕᐅᕐᓂᖃᑦᑎᑦᑎᓚᐅᕐᒪᑕ ᖁᔭᒋᔪᒪᓪᓗᒋᑦ 

ᐃᑲᔪᖅᑏᑦ ᐊᒻᒪᓗ ᑲᒪᔩᑦ ᐋᖅᑭᒃᓱᐃᓚᐅᕐᓂᖏᓐᓄᑦ ᐱᓐᖑᐊᓂᐅᔪᓂᒃ, ᕼᐋᑭ, ᓯᐊᕐᕆᔮᖃᑦᑕᕐᓂᖅ, ᐹᓯᑲᕝᕚ, 

ᕚᓕᕚ ᐊᒻᒪᓗ ᐊᔪᕈᓐᓃᖅᓴᑎᑦᑎᓪᓗᑎᒃ.  

 
ᑲᑎᒪᔨ ᐊᑯᒪᓕᒃ ᐃᓱᒪᖃᓚᐅᖅᑐᖅ ᒫᓐᓇᐅᔪᖅ ᐃᓛᓐᓂᒃᑯᑦ ᐱᒡᒐᓇᖅᑐᖅᓯᐅᖃᑦᑕᖅᓯᒪᒻᒪᑕ ᓄᓇᓕᐸᐅᔭᐃᑦ 

ᐃᖅᑲᓇᐃᔭᖅᑎᖏᑦ. ᓄᓇᓕᐸᐅᔭᒃᑯᑦ ᐱᓕᕆᔾᔪᑎᖏᑦ ᑲᑕᒃᓯᒪᓕᖅᑐᑦ ᐊᒻᒪᓗ ᐱᓕᕆᐊᔅᓴᑦ ᐅᓄᖅᓯᕚᓪᓕᖅᓯᒪᓪᓗᑎᒃ. 

ᑲᑎᒪᔩᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐃᓚᒥᓂᒃ ᓇᔫᑎᓐᖏᓂᖅᓴᐅᖃᑦᑕᖅᑐᑦ ᐃᖅᑲᓇᐃᔭᕆᐊᖅᑐᑎᒃ ᑲᑉᐱᐊᓱᒃᑐᑎᒃ 

ᐊᒻᒪᓗ ᐃᓛᓐᓂᒃᑯᑦ ᐃᓱᒪᖃᑦᑐᑎᒃ ᓄᖅᑲᕈᒪᓂᕐᒥᒃ. ᑲᑎᒪᔩᑦ ᐊᒻᒪᓗ ᐃᖅᑲᓇᐃᔭᖅᑏᑦ ᖃᐅᔨᓴᖅᑕᐅᓯᒪᔪᑦ ᑕᒪᒃᑯᐊ 

ᐃᖅᑲᓇᐃᔭᖅᑎᕗᑦ ᐊᔪᓐᖏᓪᓚᕆᒃᑲᓗᐊᖅᑎᓪᓗᒋᑦ ᐃᖅᑲᓇᐃᔭᖅᕕᖃᕈᒪᖏᓇᑦᑕ ᐅᓗᕆᐊᓱᒃᑐᓂᒃ ᐊᒻᒪᓗ ᓯᕗᓂᒃᓴᖅ 

ᓇᓗᓇᖅᑑᑎᓪᓗᒍ ᑭᓯᐊᓂ ᑭᓱᑐᐃᓐᓇᐃᑦ ᐱᐅᓯᕚᓪᓕᕐᓂᐅᓴᑐᐃᓐᓇᕐᒪᑕ. ᐃᓛᓐᓂᒃᑯᑦ ᐃᖅᑯᒪᑯᑖᓕᖅᐸᑦᑐᒍᑦ 

ᐃᓱᒫᓗᒃᑐᑕ ᓯᕗᓂᒃᓴᖓᓂᒃ ᓄᓇᓕᐸᐅᔭᒃᑯᑦ. ᐊᑐᓂᒃ ᓄᓇᓕᐸᐅᔭᐃᑦ ᐱᓕᕆᕝᕕᖏᑦ ᐊᑑᑎᖃᑦᑐᐃᓐᓇᐃᑦ ᐊᒻᒪᓗ 

ᐃᖅᑲᓇᐃᔭᖅᑏᑦ ᐅᐱᒋᔭᕆᐊᖃᑦᑐᑦ ᐃᒻᒥᓂᒃ ᐱᓕᕆᓂᖏᓐᓄᑦ ᑲᑐᔾᔨᓂᒃᑯᑦ.  

 
ᑲᑎᒪᔨ ᑖᐱᓐ ᓇᓗᓇᐃᖅᓯᓪᓗᓂ ᑎᒍᓯᓂᐅᓚᐅᖅᑐᖅ ᐸᓖᓯᒃᑯᓐᓂᑦ ᓯᓚᑖᓂ Ventures ᓂᐅᕕᕐᕕᐅᑉ ᓇᓂᓯᒐᒥᒃ 

ᓴᓐᖏᔪᐊᓗᓐᓂᒃ ᐊᖓᔮᓐᓇᖅᑐᓂᒃ ᐊᒻᒪᓗ ᖁᔭᓐᓇᒦᖅᑐᓂᒋᑦ ᐸᓖᓯᒃᑯᑦ ᓄᓇᓕᐸᐅᔭᒥᒃ ᐊᑦᑕᓇᐃᖅᓯᓯᒪᓂᖅᓴᐅᒻᒪᑕ.  

 
6. ᑭᖑᕙᕆᐊᖅᑕᐅᓯᒪᔪᑦ ᐱᓕᕆᐊᔅᓴᑦ ᐊᒻᒪᓗ ᓴᖅᑭᖅᑕᐅᓯᒪᔪᑦ ᐅᖃᐅᓯᒃᓴᑦ  

 

 ᐱᑕᖃᖏᑦᑐᖅ 

 

7. ᒪᓕᒐᕋᓛᑦ 

  

a) ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ ᒪᓕᒐᕋᓛᑉ(ᑦ)  

 

ᐱᑕᖃᖏᑦᑐᖅ 

 

b) ᐊᐃᑉᐸᓕᒃ ᐅᖃᓕᒫᖅᑕᐅᓂᖓ ᒪᓕᒐᕋᓛᑉ(ᑦ)  

 

i) ᓄᓇᒥᒃ ᐊᐅᓚᑦᑎᓂᕐᒧᑦ ᒪᓕᒐᕋᓛᖅ ᓇᒻᒪ 853 

   ᐊᒫᓐᑕ ᕕᐅᓪᔅ, ᓄᓇᓕᕆᔨ 

 
ᐱᖁᔨᕗᖔᕈᑦ ᓇᒻᒪᖓ 18-95 

 
ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᑲᑎᒪᔨ ᕉᑲᓐ  

 

ᑲᑎᒪᔩᑦ ᓈᒻᒪᔅᓴᖁᓪᓗᒋᑦ ᑐᒡᓕᐊᓂᒃ ᐅᖃᓕᒫᖅᑕᐅᓂᖓ ᓄᓇᒥᒃ ᐊᐅᓚᑦᑐᑎᓂᕐᒧᑦ ᒪᓕᒐᕋᓛᖅ ᓇᒻᒪ 853. 

  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

c) ᐱᖓᔪᐊᓂᒃ ᐊᒻᒪᓗ ᑭᖑᓪᓕᖅᐹᒥᒃ ᐅᖃᓕᒫᖅᑕᐅᓂᖓ ᒪᓕᒐᕋᓛᑉ(ᑦ)   

    
i) ᐃᓕᓯᓂᖅ ᓄᓇᓕᓐᓂ ᐱᖁᔭᕋᓛᓕᕆᔨ ᓇᒻᒪ 852 

ᑭᐊᕙᓐ ᓯᓘᐳᑕ, ᐊᖓᔪᖅᑳᖓ ᓄᓇᓕᓐᓂ ᐱᖁᔭᕋᓛᓕᕆᔨᓄᑦ  

 
ᐱᖁᔨᕗᖔᕈᑦ ᓇᒻᒪᖓ 18-96 

 
ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᑲᑎᒪᔨ ᕉᑲᓐ  

 

ᑲᑎᒪᔩᑦ ᓈᒻᒪᔅᓴᖁᓪᓗᒋᑦ ᐱᖓᔪᐊᓂᒃ ᐊᒻᒪᓗ ᑭᖑᓪᓕᖅᐹᒥᒃ ᐅᖃᓕᒫᖅᑕᐅᓂᖓ ᐃᓕᓯᓂᕐᒧᑦ ᓄᓇᓕᓐᓂ 

ᐱᖁᔭᕋᓛᓕᕆᔩᑦ ᒪᓕᒐᕋᓛᖅ ᓇᒻᒪ 853.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

8.     ᐱᓕᕆᐊᔅᓴᑐᖃᐃᑦ 

  

 ᐱᑕᖃᖏᑦᑐᖅ 

 

9. ᓄᑖᑦ ᐱᓕᕆᐊᔅᓴᑦ 

 

 ᐱᑕᖃᖏᑦᑐᖅ 

 
10. ᑲᑎᒪᔨᕋᓛᑦ ᐅᓂᒃᑳᖏᑦ 

 

a) ᐸᕐᓇᐃᓂᕐᒧᑦ ᐊᒻᒪᓗ ᐃᓪᓗᓕᐅᕐᓂᕐᒧᑦ ᐅᓂᒃᑳᖅ ᓇᒻᒪ 01 

ᑲᑎᒪᔨ ᐊᑯᒪᓕᒃ, ᐃᒃᓯᕙᐅᑕᖅ  

            
ᐱᖁᔨᕗᖔᕈᑦ ᓇᒻᒪᖓ 18-97 

 
ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᕗᔪᖅ: ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ  

 

ᑲᑎᒪᔩᑦ ᓈᒻᒪᔅᓴᖁᓪᓗᒋᑦ ᐃᓪᓗᓕᐅᕐᓂᕐᒧᑦ ᐱᔪᓐᓇᐅᑎᑖᕋᓱᐊᕈᑎᒥᒃ DP#17-062 ᓄᓇᖓ 1, 

ᓇᓗᓇᐃᖅᓯᒪᓂᖓ 227, ᑎᑎᕋᖅᓯᒪᓂᖓ 3480 (North 40) ᓴᓇᓂᐊᕐᓗᑎᒃ ᓄᑖᒥᒃ ᖁᒻᒧᐊᑦᑎᑕᐅᓯᒪᔪᒧᑦ 

ᓇᐸᕈᑕᑯᑖᒥᒃ, ᒪᓕᓪᓗᑎᒃ ᓄᓇᓕᐸᐅᔭᐃᑦ ᐊᑐᖅᑕᐅᒐᔪᒃᑐᖏᑦ, ᐊᑦᔨᐅᖏᑦᑐᑦ ᐊᑐᖅᑕᐅᒐᔪᒃᑐᑦ ᑕᕝᕙᓂ 

ᐱᖃᓯᐅᑎᓯᒪᔪᖅ 3-ᒥ, ᐊᒻᒪᓗ ᑕᑯᒃᓴᐅᑎᑕᐅᔪᖅ ᒪᓕᓪᓗᒍ ᑎᑎᕋᖅᓯᒪᔪᖏᓐᓂ ᐱᖃᓯᐅᑎᓯᒪᔪᑦ 4 ᐊᒻᒪᓗ 

ᓈᒻᒪᒋᔭᐅᓗᑎᒃ ᐊᑦᔨᒌᖏᓐᓂᖏᑦ ᑎᑎᕋᖅᓯᒪᔪᓂ 19.4 ᑭᓪᓕᓕᐅᕐᓂᕐᒧᑦ ᒪᓕᒐᕋᓛᖅ 704, ᒥᑭᓪᓕᒋᐊᕐᓗᒍ 

ᐊᑭᓐᓇᖓ ᒪᓕᒃᑕᐅᔭᕆᐊᓕᒃ 3.0 ᒦᑕᒥᑦ 0.6 ᒦᑕᒧᑦ. 

                                                                                                          
ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

 

b)  ᑭᒃᑯᑐᐃᓐᓇᐃᑦ ᐊᑦᑕᓇᐃᖅᓯᒪᔭᕆᐊᖃᓐᓂᖏᓐᓄᑦᓄ ᑲᑎᒪᔨᕋᓛᑦ ᐅᓪᓗᒥᒨᖓᔪᑦ ᑐᓴᕋᔅᓴᑦ  

ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ, ᐃᒃᓯᕙᐅᑕᐅᑉ ᑐᒡᓕᐊ  

 
ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ ᐃᒃᓯᕙᐅᑕᐅᑉ ᑐᒡᓕᐊ ᐅᖃᓕᒫᓚᐅᖅᑐᖅ ᑭᒃᑯᑐᐃᓐᓇᐃᑦ 

ᐊᑦᑕᓇᐃᖅᓯᒪᓂᖏᓐᓄᑦ ᑲᑎᒪᔨᕋᓛᑦ ᐅᓪᓗᒥᒨᖓᔪᑦ ᑐᓴᕋᔅᓴᐃᑦ ᑐᒃᓯᕌᖑᔪᑦ ᑲᑎᒪᔨ ᐸᐹᑦᓯᒧᑦ ᐃᒃᓯᕙᐅᑕᖅ.  

 
11. ᑎᑎᖅᑲᐅᓯᐊᒥᓃᑦ 

 

 a)  ᓄᓇᕗᑦᒥ ᖃᐅᔨᓴᖅᑐᓕᕆᔨᒃᑯᑦ ᐱᔪᒪᓇᓲᑎᖓ 

 
ᐱᖁᔨᕗᖔᕈᑦ ᓇᒻᒪᖓ 18-98 
 

ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ  

 

ᑖᒃᑯᐊ ᓄᓇᕗᑦᒥ ᖃᐅᔨᓴᖅᑐᓕᕆᔨᒃᑯᑦ ᐱᔪᒪᓇᓲᑎᖓ “ᐃᓄᐃᑦ ᓵᖓᔭᕆᐊᖃᒻᒪᑕ ᓄᓇᕗᑦᒥ 

ᓴᑭᑐᐃᓐᓈᓘᑦᑐᓂᒃ ᐅᔭᕋᓐᓂᐊᕈᒪᔪᓂᒃ: ᐱᓕᕆᔾᔪᑕᐅᔪᓐᓇᖅᑐᑦ, ᐃᓱᒪᒋᖃᓯᐅᔾᔭᐅᔭᕆᐊᓖᑦ ᐊᒻᒪᓗ 

ᐸᕐᓇᐅᑕᐅᔭᕆᐊᓖᑦ.” ᓈᒻᒪᒋᔭᐅᖁᓪᓗᒍ.  

                                                                                                          
ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

12. ᑲᓐᖑᓇᖅᑐᒥᒃ ᑲᑎᒪᓂᖅ 

 
ᐱᖁᔨᕗᖔᕈᑦ ᓇᒻᒪᖓ 18-99 
 

ᐱᒋᐊᖅᑎᑦᑎᔪᖅ: ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ  

ᐊᐃᑉᐲᔪᖅ: ᑲᑎᒪᔨ ᕉᑲᓐ  
 

ᑲᑎᒪᔩᑦ ᑲᓐᖑᓇᖅᑐᒥᒃ ᑲᑎᒪᓂᖃᓪᓗᑎᒃ 6:36-ᒥ ᐅᓐᓄᒃᑯᑦ.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 
 

ᐱᖁᔨᕗᖔᕈᑦ ᓇᒻᒪᖓ 18-100 
 

ᐱᒋᐊᖅᑎᑦᑎᔪᖅ: ᑲᑎᒪᔨ ᓯᐊᐳᑦ  

ᐊᐃᑉᐲᕗᔪᖅ: ᒪᐃᔭᐅᑉ ᑐᒡᓕᐊ ᓯᑏᕙᓐᓴᓐ  

 

 

ᑲᑎᒪᔩᑦ ᐅᑎᕐᓗᑎᒃ ᑲᑎᒪᓂᑐᐃᓐᓇᕐᒧᑦ 8:09-ᒥ ᐅᓐᓄᒃᑯᑦ. 

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

13.  ᓄᖅᑲᓐᓂᖅ 

 
ᐱᖁᔨᕗᖔᕈᑦ ᓇᒻᒪᖓ 18-101 

ᐱᒋᐊᖅᑎᑦᑎᔪᖅ: ᑲᑎᒪᔨ ᓯᐊᐳᑦ  

ᐊᐃᑉᐲᔪᖅ: ᑲᑎᒪᔨ ᕉᑲᓐ  

 

ᑲᑎᒪᔩᑦ ᓄᖅᑲᑉᐳᑦ 8:10-ᒧᐊᖅᑎᓪᓗᒍ ᐅᓐᓄᒃᑯᑦ.  

ᐃᓘᓐᓇᖏᓐᓄᑦ ᑲᔪᓯᑎᑕᐅᔪᖅ 

 

 

 

 

 

 

 
             

      ᒫᑕᓖᓐ ᕆᐊᑦᕘᓐ 

                                     ᒪᐃᔭ  

 

 

 

 

 
         

  ᐊᐃᒥ ᐃᐅᔨᔅᒪ  

  ᐊᐅᓚᑦᑎᔨᒻᒪᕆᒃ 

 

 

 

 

 

 

 
 

ᓈᒻᒪᒋᔭᐅᔪᑦ ᓄᓇᓕᐸᐅᔭᐃᑦ ᑲᑎᒪᔨᖏᓐᓄᑦ ᐅᕙᓂ 8 ᐅᓪᓗᖓᓂ ᒪᐃ, 2018. 

 


